
იმ შენობა–ნაგებობების განსაზღვრის შესახებ სადაც აკრძალულია საარჩევნო პლაკატების 
(სააგიტაციო მასალის) განთავსება

საქართველოს საარჩევნო კოდექსის 46-ე მუხლის მე–2 და მე-4 ნაწილის შესაბამისად 
შუახევის მუნიციპალიტეტის საკრებულომ გადაწყვიტა: 

1. არჩევნებისათვის განისაზღვროს იმ შენობა–ნაგებობების ჩამონათვალი სადაც 
აკრძალულია საარჩევნო პლაკატების (სააგიტაციო მასალის) განთავსება, თანახმად დანართი 
1ისა და დანართი 2-ისა. 

2. გარდა 1–ლი პუნქტით აღნიშნული შენობა–ნაგებობებისა საარჩევნო პლაკატების 
(სააგიტაციო მასალის) განთავსება აკრძალულია მუნიციპალიტეტის ტერიტორიაზე არსებული 
ყველა საგზაო ნიშანზე. 

3. გარდა 1–ლი პუნქტით აღნიშნული შენობა–ნაგებობებისა საარჩევნო პლაკატების 
(სააგიტაციო მასალის) განთავსება აკრძალულია შუახევის ტერიტორიაზე არსებულ ყველა 
საკულტო ნაგებობებზე როგორც მშენებრე ისე აშენებულ (ნანგრევები) მდგომარეობაში. 

4. გარდა დანართი №1-ით გათვალისწინებულ ადგილებისა მუნიციპალიტეტის 
ადმინისტრაციულ საზღვრებში აკრძალულია საარჩევნო პლაკატების გაკვრა საკულტო 
ნაგებობებზე (სასაფლაოს ტერიტორია, ეკლესია, მეჩეთი, სინაგოგა და სხვა), შუახევის 
მუნიციპალიტეტის ტერიტორიაზე მდებარე კულტურული მემკვიდრეობის 
შენობანაგებობებზე, სახელმწიფო ხელისუფლებისა და ადგლობრივი თვითმმართველობების 
ორგანოების, სასამართლოების, პროკურატურის, სამხედრო შენაერთების, პოლიციის, 
საქართველოს სახელმწიფო უსაფრთხოებისა და დაზვერვის სამსახურების და სახელმწიფო 
დაცვის სპეციალური სამსახურის დანაყოფების შენობების ინტერიერებსა და ექსტერიერებში“. 

5. წინამდებარე განკარგულება გადაეგზავნოს შუახევის საოლქო საარჩევნო კომისიას.

 6. წინამდებარე განკარგულება გამოქვეყნდეს შუახევის მუნიციპალიტეტის 
ოფიციალურ ვეგვერდზე (shuakhevi.ge). 

7. წინამდებარე განკარგულების ძალაში შესვლისთანავე ძალადაკარგულად 
გამოცხადდეს „იმ შენობა–ნაგებობების განსაზღვრის შესახებ სადაც აკრძალულია საარჩევნო 
პლაკატების (სააგიტაციო მასალის) განთავსება“ შუახევის მუნიციპალიტეტის საკრებულოს 
2017 წლის 25 აგვისტოს N27 განკარგულება 



8. ეს განკარგულება შეიძლება გასაჩივრდეს ხელვაჩაურის რაიონულ სასამართლოში 
გაცნობიდან ერთი თვის ვადაში (მისამართი: ქ. ბათუმი, ფრიდონ ხალვაშის გამზირი ქ. #358). 

9. განკარგულება ძალაშია ხელმოწერის დღიდან.

გიორგი დავითაძე

საკრებულოს თავმჯდომარე

ხელმძღვანელობა














	1
	2
	3

